
CYNGOR SIR YNYS MÔN 
 

PWYLLGOR: Pwyllgor Sgriwtini Corfforaethol  

DYDDIAD: 6 Chwefror 2017 

PWNC: W   Bwrdd Diogelu Corfforaethol – Enwebu Aelod Sgriwtini 

AELOD(AU) PORTFFOLIO: Cynghorydd Aled Morris Jones 

PENNAETH 
GWASANAETH: 

D/B 

AWDUR YR ADRODDIAD:  
Ffôn:  
E-bost:  

Anwen Davies, Rheolwr Sgriwtini Dros dro  
01248752578  
AnwenDavies@ynysmon.gov.uk 

 
1.0 ARGYMHELLIAD    

  
1.1 Gofynnir i’r Pwyllgor enwebu un aelod o’r pwyllgor i fod yn aelod o’r Bwrdd Diogelu 

Corfforaethol.   
 
2.0 CEFNDIR A CHYD-DESTUN  
 
2.1 Ar 12 Medi, 2016 derbyniodd y Pwyllgor Sgriwtini Corfforaethol adroddiad gan ei 

Banel Diogelu Canlyniadau Sgriwtini. Sefydlwyd y Panel gan y Pwyllgor Sgriwtini 
Corfforaethol er mwyn adolygu’r trefniadau sy’n bodoli er mwyn sicrhau bod y 
Cyngor yn gallu cyflawni ei gyfrifoldebau diogelu statudol. Roedd aelodau’r Panel yn 
cynnwys y Cynghorwyr R Meirion Jones (Cadeirydd), Llinos Medi Huws a Jim 
Evans.    

 
2.2 Yn dilyn ystyried adroddiad y Panel, penderfynodd y Pwyllgor (12 Medi, 2016) y 

dylid:  
 

 cymeradwyo adroddiad terfynol y panel canlyniadau sgriwtini ynghyd â’i 
argymhellion  

 cyflwyno’r adroddiad terfynol, fel adroddiad pwyllgor sgriwtini wedi’i fabwysiadu, i  
     gyfarfod nesaf y Pwyllgor Gwaith.   

 
2.3 Yn dilyn hynny, ystyriwyd adroddiad y Panel Canlyniadau Sgriwtini gan y Pwyllgor 

Gwaith yn ei gyfarfod ar 17 Hydref 201. Cymeradwywyd yr adroddiad a’i 
argymhellion gan y Pwyllgor Gwaith. Mae angen i’r Pwyllgor Sgriwtini Corfforaethol 
weithredu’r argymhelliad canlynol:   

 
“…. Argymhelliad 7 (iii)  
Fe ddylai Aelodaeth o’r Bwrdd Diogelu Corfforaethol gynnwys aelod o'r Pwyllgor 
Sgriwtini Corfforaethol er mwyn gwella cyfathrebu rhwng y Bwrdd a’r Pwyllgor...”  
 
Mae copi o Gylch Gorchwyl y Bwrdd Diogelu Corfforaethol wedi’i atodi fel sylfaen i 
drafodaethau’r Pwyllgor (ATODIAD 1).  

ATODIAD 

Cylch Gorchwyl – Bwrdd Diogelu Corfforaethol  

 

Awdur:    Anwen Davies  

Teitl Swydd:   Rheolwr Sgriwtini Dros dro  

Dyddiad:    25 Ionawr 2017   

 

 

                                                                                                        



ATODIAD 1 

Bwrdd Trefniadau Diogelu Corrfforaethol Cyngor Sir Ynys Môn  

Cydlynu Trefniadau Diogelu  

Maes Llafur 

Bwriad:  Sicrhau bod gan Gyngor Sir Ynys Môn drefniadau mewn lle ar 

gyfer gwarantu bod gwasanaetha'r Cyngor yn cyflawni eu 

dyletswyddau diogelu yn unol â gofynion cyfreithiol a Pholisïau'r 

Cyngor a  Gweithdrefnau Amddiffyn Plant ac Oedolion Bregus 

(‘mewn perygl’ o dan Deddef Gwasanaethau Cymdeithasol a 

Llesiant (Cymru) 2014. 

 

1) Aelodaeth: 

Dirprwy Brif Weithredwraig / Cyfarwyddwr Y Gwasanaethau 

Cymdeithasol) (Cadeirydd) 

 Cyfrifoldeb -  Sicrhau trosolwg ac atebolrwydd corfforaethol a hwyluso datrys 

   anawsterau ac uchafu cyfleoedd hyrwyddo ymarfer da. 

 Penaethiaid Gwasanaeth Plant ac Oedolion 
 Pennaeth Addysg 
 Pennaeth Democratiaeth a Chyfreithiol 
 Pennaeth Adnoddau Dynol 
 Pennaeth Gwasanaeth Tai 

Pennaeth Datblygu Economaidd, Gwarchod Y Cyhoedd a Gwasanaethau 
Rheoleiddio 
Rheolwr gwasanaeth Diogelu a gwarantu Ansawdd 
Deilydd Portffolio 

 Arweinydd 
 Cadeirydd y Pwyllgor Craffu 
 
 Gwahoddi’r swyddogion eraill a/neu bartneriaid yn ddibynnol ar  rhaglen waith 
 ac agenda 
 

2) Atebolrwydd: 
 
Cyflwynnir adroddiad yn flynyddol i’r Prif Bwyllgor Sgriwtini trwy’r Aelod 
Portffolio Gwasanaethau Cymdeithasol. 

 
Cyflwynnir canfyddiadau o’r drefn adrodd i’r Grwp Diogelu Gweithredol (Plant 
ac Oedolion)  Môn a Gwynedd a’r byrddau diogelu rhanbarthol ar gyfer plant 
ac oedolion. 

 



3) Amlder Cyfarfodydd: 
 

Pob deufis er mwyn: 
 

i)  Sicrhau bod rhaglen waith y Cyngor ( o  fewn y Cynllun Tair Blynedd) a 
chwrdd â gofynion a blaenoriaeth diogelu ac  

ii)  adolygu cynnydd. 
 

Cynhelir cyfarfodydd ychwanegol yn ddibynnol ar y rhaglen waith. 
 
4) Grwpiau Gorchwyl: 
 

Sefydlu grwpiau gorchwyl penodol gydag  awdurdod y Cyfarwyddwr 
Corfforaethol. 

 
5) Cylch Gorchwyl: 
 

 Sicrhau bod canllawiau a pholisïau’r Cyngor yn gyfredol ac yn cwrdd â 
disgwyliadau Llywodraeth Cymru a blaenoriaethau’r Cyngor. 

 Hyrwyddo ymarfer da a diwylliant o ddysgu  parhaus gan gyfrannu a 
dylanwadu ar ymarfer yn lleol a chenedlaethol. 

 Adnabod a sicrhau cydymffurfiaeth â pholisïau’r Cyngor; 

 hyrwyddo diogelwch plant ac oedolion mewn meysydd allweddol megis: 
a. Penodi a gwerthuso staff (DBS/geirda) 
b. Trefniadau disgyblu gyda chyfeiriad penodol at sefyllfaoedd ble bo 

ystyriaethau diogelu plant ac oedolion a honiadau yn erbyn staff 

proffesiynol. 

6. Gweinyddiaeth 

Darperir cefnogaeth weinyddol gan Y Gwasanaethau Cymdeithasol ar gyfer trefnu a 

choofnodi cyfarfodydd. Trefnir y rhaglen a’r papurau ar gyfer y cyfarfodydd gan y Rheolwr 

gwasanaeth Diogelu mewn ymgynghroiad gyda’r Cadeirydd a Phennaeth Gwasanaethau 

Plant. 

Cylchredir y rhaglen a’r papurau (yn y ddwy iaith ble bo’n bosibl) at aelodau’r Bwrdd o 

leiaf 7 diwrnod cyn y cyfarfod. Bydd y cofnodion yn cael eu cylchredeg o fewn 10 diwrnod 

gwaith o gynnal y cyfarfod. 

 

Cymeradwywyd: Ionawr 2015 

Adolygiad:   Ebrill 2016 

